
· Ek wil asb inteken op Verskil
· Kanselleer asb my intekening op Verskil





12 Maart  2010



 Inhoudsopgawe
[Kliek op die onderstaande skakels]

· Wêreldbeker
· Bestuursgids vir Diensverhoudinge 2010
· Veldgids: Struwig Eko-reservaat
· Sending-nuus

*  Bystand aan Mosambiek-leraars

*  Portugal : nuwe sendingpaar
· Konferensies, werkwinkels, ens 

*  SDGB padberaad: Pretoria-byeenkoms - 16 Maart, NG Eloffsdal - sien kennisgewing

*  Geleenthede/kursusse vir voortgesette bedieningsontwikkeling - Maart en April

*  Opleiding vir LP3 en GPS : aanbieder Waldemar Stumpfe - 15 en 16 Maart.


*  VBO-kursus: Groei oor grense deur 'n luisterkultuur te ontwikkel - 23-25 Maart


*  Dagseminaar: "Missionary by its very nature" deur prof Roger Schroeder - 24 Maart


*  Pastorale beradingskursusse deur prof Wentzel Coetzer (Potchefstroom) - 17 April


*  Skoliekamp (Gr 11/12) - 5-11 April

*  VSA Studietoer - 15 November tot 17 Desember 2010 - Onder leiding van Malan Nel

· Ander nuus
· Kollega- en gemeentenuus
· Verjaarsdae
· Ten slotte
 Wêreldbeker inisiatief
Ds Gielie Loubser van die Wes-en-Suid-Kaap Jeugkantoor stuur die inligting oor ’n lekker inisiatief rondom die Wêreldbeker-sokker.: "As jou gemeente nog nie weet wat om tot die oploop van die Sokker Wêreldbeker te doen nie, is hier ’n lekker, eenvoudige oplossing:  ’n 5 minuut wêreldbeker moment wat jy in elke erediens en byeenkoms van jou gemeente kan wys.  Hierdie inisiatief skop af op Sondag 14 Maart."  

· Aangeheg volledige inligting.
Terug na Inhoud

 Bestuursgids vir Diensverhoudinge 2010 
Die dokument Bestuursgids vir Diensverhoudinge 2010 is vir ‘n proeftydperk van 3 weke op die tuisblad by http://www.ngkerk.org.za/AS/ASdokumente.asp 
· Enige kommentaar : stuur aan dr Dewyk Ungerer by dewyku@iafrica.com 
· Bestellings : kan ook by dr Dewyk Ungerer geplaas word by dewyku@iafrica.com.

Terug na Inhoud
 Vakature vir 'n Veldgids: Struwig Eko-reservaat
· Die Struwig Eko-reservaat, wat in die Balule Privaat Natuurreservaat geleë is en deel van die Groter Nasionale Kruger Wildtuin vorm, verlang ŉ gekwalifiseerde veldgids.

· Indien u of iemand wie u ken belangstel, word u versoek om u CV aan Elize te stuur by admin@cyberlimpopo.co.za of ŉ oproep te maak na 015 291 2385 insake meer detail oor die pos.
· Sluitingsdatum: 15 Maart 2010 - Inligting is aangeheg.

Terug na Inhoud
 Getuienis-nuus 
Leraars en kantore: deel asseblief dié inligting met lidmate.

· Bystand aan Mosambiek-leraars - NGK-gemeentes wat by gemeentes en leraars van die IRM (Igreja Reformada de Mozambique) se Novo Sinode betrokke is, word gevra om Ernst Muller (nuusbrief@getuienis.com of 012-542-3078) asseblief te kontak met oog op ‘n vergadering (Di 16 Maart, 09:30, NGK Kempton-Hoogland) oor die pensioen-ondersteuning aan IRM-leraars.
Terug
************************************************
· 
Maar waarom Portugal?

Gerrie en Arlene Coetzee van NGK George-Bergsig het vroeër in Brasilië gewerk. Nou trek hulle harte ‘n punt na Portugal, om daar by dr Manie en Annelie Taute en die Igreja Reformada Evangelica aan te sluit.

>> Op Woensdagaand 24 Maart om 19:00, by NGK Noordoos-Pretoria, vertel hulle meer oor die NGK en IRE se werk in “Donker Portugal” 

Kontak Ernst Muller (SDG Taakgroep Wêreldsending) vir meer inligting by 012-542-3078 of nuusbrief@getuienis.com
Terug na Inhoud
VGK- eiendome in naam van die NG Kerk geregistreer
 
*  Daar was ’n tyd toe dit nie vir ’n swart persoon of instansie moontlik was om eiendom in ‘n “blanke” gebied te bekom nie.  Dit het die kerk ook geraak.  Sogenaamde “sendingpastorië” is gewoonlik in die naam van ’n NG gemeente, of ’n ring, of die NG Kerk van Transvaal geregistreer.  Sommige van hierdie eiendomme is oor die afgelope paar jaar verkoop of aan die VGKSA oorgedra. Ons weet van slegs een eiendom wat op hierdie manier nog op die NG Kerk van Transvaal se boeke is, naamlik ’n pastorie in Mookgopong (Naboomspruit).

*  As daar enige ander eiendom is wat nog in die naam van ’n gemeente of ’n ring geregistreer is en wat vir die “sending” bedoel is of aangewend word, sal ons baie graag daarvan wil hoor.  Skakel asseblief met Johan Kruger by johan@noordsin.co.za of 012 440 6525.

 Huweliksbevestigers 
Aanbod aan Pretoria-huweliksbevestigers:  Elna Du Plessis (Nel) van Rietfontein-Suid gemeente bied aan om teen 'n fooi die huweliksregisters namens huweliksbevestigers by die Pretoria-kantoor van die Departement Binnelandse Sake in te handig. (Die fooi is vir die rekening van die bruidspaar)   

· Kontak haar gerus voordat u die volgende huwelik beplan by 082 873 1184 vir volledige inligting.  
· NB  Sy beklemtoon dat die bevestigers asseblief moeite moet doen om die papierwerk noukeurig en korrek in te vul.  Foute bring mee dat sy meer as een keer (teen ekstra koste) die vorms na die kantoor moet neem. 
[Dankie Elna!]

Terug na Inhoud

Skoliekamp - spesiaal vir gr 11/12

Die kamp word aangebied deur die Ring van Sesmylspruit en word by die Badseloop jeugkampterrein gehou.  
Datum:  5-11 April 2010.  

· Volledige inligting is aangeheg.  Besoek ook www.skoliekamp.weebly.com.
Moenie wag nie - skryf sommer nou in!!
Terug
 Konferensies, werkwinkels, kampe ens.

SDGB padberade : Die padberade in Polokwane en Rustenburg was baie mooi byeenkomste. 

· Onthou asseblief die byeenkoms in Pretoria op 16 Maart 2010 (by Eloffsdal se kerksentrum, 09:00 tot 12:00).
KENNISGEWING:  bevestig asseblief voor Dinsdag met dr Jan Botha by 012-546 3545 of met die gemeentekantoor by 012-335 0611.

************************************************
Geleenthede/kursusse vir voortgesette bedieningsontwikkeling aangebied deur die Sentrum vir Kontekstuele Bediening, Fakulteit Teologie (UP) in samewerking met Sentrum vir Bedieningsontwikkeling Excelsus - gedurende Maart en April
· sien die aangehegte inligting. 
· Vir detail kan jy die betrokke kursus op die webbladsy van die Sentrum vir Kontekstuele Bediening (http://www.ccm.up.ac.za) oproep - kies by Afrikaans (akademiese programme(.
Studietoer na die VSA (aangebied deur die Sentrum vir Kontekstuele Bediening) - 15 November tot 17 Desember 2010 - Onder leiding van Malan Nel

Besoeke aan:

· 21 plaaslike gemeentes met insette van hulle leiers, 
· 6 Teologiese Seminaria met insette en perspektiewe van 14 teologiese leiers in hulle vakgebiede en
· byna daaglikse evaluering en gesprekke as toergroep

Die studietoer dra ook erkenning vir VBO. 

Vir meer inligting kontak Malan Nel by m.mcnel@mwebbiz.co.za. 

Terug
************************************************

Konferensies, werkwinkels, ens (vervolg)

Opleiding vir LP3 en GPS (aangebied deur Waldemar Stumpfe) op 15/16 Maart 2010 by:
Plekke:   NG Kerk Pretoria Tuine  &  NG Kerk Noordoos-Pretoria

· Sien aangehegte program,vir volledige inligting.
· Navrae:  Waldemar Stumpfe  - 0828947457  - wgsbybelmedia@vodamail.co.za
Terug
************************************************
VBO- Kursus:  Groei oor grense deur 'n luisterkultuur te ontwikkel
Die volgende VBO-kursus word by Achterberg op 23-25 Maart 2010 aangebied deur dr Frederick Marais.

· Belangrike inligting word hierby aangeheg.
Terug
************************************************

Dagkonferensie op 24 Maart 2010 met prof Roger Schroeder - 24 Maart 2010 

*  Hy sal in die besonder aandag gee aan die boek Handelinge en die tema "Missionary by its very nature".  Prof Nico Botha en dr Marius Nel tree ook op.

Plek:  NG Doornpoort, Boababstraat 841, Doornpoort, Pretoria - sien www.ngdoornpoort.co.za.

Koste:  R100.00

Navrae:  Daleen Kotze, tel 012-420 2348 (kantoor ure) / daleen.kotze@up.ac.za of prof Nelus Niemandt nelus.niemand@up.ac.za
Terug
************************************************
Pastorale beradingskursusse aangebied deur prof Wentzel Coetzer (Potchefstroom):

· 17 April 2010 - Hoogtepunte uit lesings tydens die Internasionale konferensie van die American Association of Christian Counselors gedurende Sept 09 in Nashville, VSA.
· Volledige inligting word aangeheg
Terug
************************************************
 Ander nuus
Aflos werk/aflos preekbeurte by gemeentes.:  kontak ds Attie Botha by sel 0824542844 of rft@vodamail.co.za /  eap@eon.co.za
************************************************
Adreswysiging:  Die Aktuarius van die Algemene Sinode, dr Johann Ernst se e-posadres is in die Jaarboek 2010 p 75 verkeerd. Dit moet wees jhernst@tiscali.co.za.

Terug na Inhoud

 Kollega- en gemeente-nuus
Ons innige meegevoel...
Ds Wessel Oosthuizen, tot 1991 predikant in sinodale diens vir Diens van Barmhartigheid, is hierdie week in die ouderdom van 86 jaar oorlede.  Sy teraardebestelling is op Vrydag, 12 Maart om 09:30 in die Pretoria-Oos begraafplaas en die diens om 11:00 in Skuilkrans.

************************************************
Twee ander bekende persone is ook in die afgelope tyd oorlede:  ds Hannes Swanepoel, emeritus gevangenisleraar, en mev Kate du Toit, weduwee van wyle prof HDA du Toit.  Tant Kate was 104 jaar oud.

************************************************

Rietfontein-Suid bied 'n Huweliksverryking-geleentheid aan.  Alle verliefdes, verloofdes en (ou)getroudes neem kennis!

• Datum: 30 April 2010 - 2 Mei 2010
• Plek: NG gemeente Rietfontein-Suid (h/v 16de laan & Ben Swartstraat, Rietfontein)

• Spreker: Dr Arnold Mol
• Koste: R150 per paartjie (sluit in verversings en romantiese ete)

• Registrasie: Registrasievorms beskikbaar by www.rietfontein-suid.ng.org.za, kerkkantoor of skakel Frieda by 083 235 0236

************************************************
Terug na Inhoud
 Verjaarsdagwense
Hartlike verjaardagwense aan die volgende persone:

* Piet van Vuuren (Harare) - 14/03  * Rian Steyn (SA Londen) - 15/03  * Flip du Toit (Kuratorium) - 16/03  * George Beetge (Derdepoort) - 16/03  * Daniël de Vos (Sesmylspruit) - 17/03  * Retief Muller (Pretoria-Oos) - 17/03  * Jan van den Berg (Hartbeesspruit-Queenswood  
************************************************

* Magda de Clerk (Limpopo) - 13/03  * Karin Barnard (Wesmoot) - 13/03  *  Johann Meylahn (Universiteitsoord) - 13/03  * Annalien Crafford (Wonderpark) - 14/03  * Lidia Jooste (Lynnwood) - 14/03  * Annelie Schmidt (Nylstroom-Oos) - 14/03  * Cathra Muller (Florandia) - 16/03  * Erna Bosman (DRC Zambia) - 16/03  * Johanette Pretorius (Naboomspruit) - 16/03  * Istie Childs (Universiteitsoord) - 16/03  * Dot Olivier (Magalieskruin) - 19/03
Terug na Inhoud
 Ten slotte
· Hermien gaan vir so ‘n drie weke vakansie hou.  Dankie aan Sandra wat intussen die fort gaan hou.
· Huweliksbevestigers het deesdae baie frustrasies – maar dis seker nie nodig om dit op die bruidegom uit te haal nie!  [Foto aangeheg]
Terug na Inhoud



 Bylaes 


 Geleentheid vir 'n Veldgids - Struwig Eko-Reservaat
Die Struwig Eko-reservaat, wat in die Balule Privaat Natuurreservaat geleë is en deel van die Groter Nasionale Kruger Wildtuin vorm, verlang ŉ gekwalifiseerde Veldgids vir die uitvoer van die volgende take:

· Ekotoerisme

· Natuurbewaring

· Algemene Reservaatbestuur  (ingeslote ŉ toerisme oord)

Indien u of iemand wie u ken belangstel, word u versoek om u CV aan Elize te stuur by  admin@cyberlimpopo.co.za of ŉ oproep te maak na 015 291 2385 insake meer detail oor die pos. 

Vir gespesialiseerde natuurbewaringsinligting kan u Charles Trennery by 015 769 6057 skakel.

Salaris




:
Onderhandelbaar

Datum van diens aanvaarding

:
So gou as moontlik

Sluitingsdatum vir aansoeke

:
15 Maart 2010

Ondervinding in die bestuur van ŉ reservaat (ingeslote toerisme oord) sal voorkeur geniet.

Vereistes vir die pos:

· Geregistreer as ŉ Toeriste Gids by die Departement van Omgewingsake en Toerisme (DEAT)

· THETA se ‘National Certificate in Tourism: Guiding (NQF4)’ met die ‘View Potentially Dangerous Animals (TG16)’ and ‘Advanced Weapon Handling certificate (TG18)’

· FGASA vlak 2 met ŉ ‘Trails Guide’ kwalifikasie, of ŉ soortgelyke kwalifikasie (by voorkeur ŉ FGASA vlak 3 met SKS DA of DG kwalifikasie) 

· Minimum van 2 jaar ondervinding as ŉ Veldgids.

· Geldige eerstehulp sertifikaat (verkieslik vlak 2 of 3) 

· SASSETA 10750 ‘Use of a rifle’ sertifikaat (Die besit van ŉ eie vuurwapen sal ŉ groot voordeel wees)

· Geldige kode C1 bestuurslisensie  -  ’n Publieke Vervoer Permit as ’n sterk aanbeveling 

· Bewese sterk leierskapeienskappe

· Kalmte tydens spanningsvolle gebeurtenisse

· Uitstekende kommunikasie en menseverhouding vaardigheid

· Inherente passie vir die waarneming, leer en interpretering t.o.v. natuurlewe

· Vloeiend in Afrikaans en Engels kan kommunikeer  - vaardigheid in ’n inheemse taal ŉ aanbeveling.

Die volgende karaktereienskappe: 

· Vermoë om produktief te werk sonder toesig.
· Toeganklik en bereid om beplanning aan te pas met kort kennisgewing
Terug na Inhoud


 DIE NG/VG KERK EN DIE SOKKER WÊRELDBEKER!
Wat doen ons gemeente nou?

Dit sal baie goed wees as u gemeente van 14 Maart tot die einde van die Wêreldbeker-sokkertoernooi in al die eredienste van die gemeente (ook Jeug en kinder-gerigte byeenkomste) ’n 5-minute World Cup moment kan hê.

Die Moment bestaan uit:

Gebedsfokus:
Bid elke Sondag vir 2 Lande wat deelneem.

Ons het die 32 lande opgedeel dat elke gemeente van 14 Maart tot 11 Julie 2-2 deur al die lande kan bid.  Daar is ’n PowerPoint met al die lande se vlae beskikbaar. Die vlae sal ook beskikbaar wees by Dieter Schutte 083 456 2344 @ R47 per vlag.

Video clip: Wys gemeentes die ongelooflikste geleenthede wat beskikbaar raak.  Ons vrees is dat mense nie daarvan weet nie.  ’n Kort video-insetsel gaan mense bewus maak, maar ook die behoefte gee om dit te doen.

'n Loodskomitee: Soos die geleenthede bekend raak en die Gees die gemeente oortuig, moet dit georganiseer word.  Sorg dat u na elke erediens ’n Wêreldbeker aanmeldplek het wat mense se name opskryf in spesifieke bedieninge.

Hoe gaan jy dit in die hande kry?  Jy kan die weeklikse sokker moment aflaai by www.nous.org.za.  

Jy gaan ook vroeg in April ’n DVD-Resource Kit ontvang wat skrik vir NIKS.  As jy dit gaan oopmaak, sal jy jou oë nie kan glo nie.  Produkte en programme heeltemal gratis!  Uitgewerkte kampe, vakansieprogramme, uitreik-materiaal, groot-skerm geleenthede en ja, tot ’n baie handige wedstrydbeplanner en selfs ’n voorbeeld van hoe jy ’n Venterwaentjie moet inrig om enige event van enige grootte op enige plek (met krag) te hou.

Wees net gewaarsku!  TUG (The Ultimate Goal)- die Christelike kerke se uitreik-inisiatief - weet van hierdie DVD wat deur B.M. by elke NG en VG Kerk in die land afgelewer gaan word en hulle gaan die ander gemeentes aansê om die bronne by julle te kom kry.  Hulle kan nie wag dat die DVD versprei word nie.  Weet net dat ons twee denominasies bevoorreg is en vóór is, deel dit dus met graagte in jou omgewing uit.

Die proses se hoogtepunt  is 11 Julie wat ’n uitgewerkte Wêreldbeker finaal-Sport-diens behels.  [Ingestuur deur Ben Marais en Gielie Loubser]
Terug na Inhoud




 OPLEIDING VIR LP3 EN GPS
Maandag 15 Maart ‘10

JUNIOR JEUGBEDIENING : SIKLUS I/II/III LP3
Plek: Kerk Pretoria Tuine.  Adres: Schürmannslaan 567gemeente

Koste: Geen. Laat weet net hoeveel persone dit gaan  bywoon

18:00
 
Registrasie

18:30-19:00 
Opening, oorsig. Teoretiese onderbou...

19:00-20:00
Die rol van verhale/stories en verteltegnieke – Voorbeelde uit siklusse

20:00-20:15 
Tee/ koffie

20:15- 21:00 
Kleingroepwerk – idees

Dinsdag 16 Maart ‘10
SENIOR JEUGBEDIENING : GPS/JPEG/FACEBOEK
Plek: NG Kerk Noordoos-Pretoria.  Adres: Kamferbosstraat 58, Kilnerpark

Koste: Geen. Laat weet net hoeveel persone dit gaan  bywoon 

18:00
 
Registrasie

18:30-19:00 
Opening, oorsig. Teoretiese onderbou...

19:00-20:00
Die rol van gesprekstegnieke – Voorbeelde uit siklusse

20:00-20:15 
Tee/ koffie

20:15- 21:00 
Kleingroepwerk – idees

BESPREKING:
NAAM VAN GEMEENTE:

KURSUSGANGERS:

· Maandagaand – aantal persone
[     ]

 

· Dinsdag – aantal persone(etes) 
[     ]                                  
KONTAK PERSOON:

KONTAK BESONDERHEDE:

· Epos asseblief bogenoemde inligting aan die epos adres hier onder.

wgsbybelmedia@vodamail.co.za
Terug na Inhoud


SENTRUM VIR KONTEKSTUELE BEDIENING FAKULTEIT TEOLOGIE (UP)

in samewerking met

Sentrum vir Bedieningsontwikkeling Excelsus

bied aan:

ADVANCE \d12Jy word vriendelik uitgenooi na ons volgende geleenthede/kursusse vir voortgesette bedieningsontwikkeling. Vir detail kan jy die betrokke kursus op die webbladsy van die Sentrum vir Kontekstuele Bediening (www.ccm.up.ac.za) oproep by Afrikaans (akademiese programme(. 

	MAART


BRUGBEDIENING

P001151
Doel van die kursus: 

Brugpastoraat (ook genoem Interim bediening) handel oor die begeleiding van gemeentes om ten tye van predikante-vakatures afskeid te neem van die vorige bedieningstydperk, en om hulle vir die volgende tydperk voor te berei. Dit gaan onder andere daaroor dat die gemeente se identiteit herontdek word. In hierdie kursus word geselekteerde predikante opgelei om gemeentes in die oorgangstyd by te staan en in 'n nuwe tydvak in te begelei.

Kursusleiers:
Dr Howard du Toit, Dr Dolf de Beer, Prof Malan Nel. Ander dosente: Prof Nelus Niemandt, Dr Jan Botha, Dr Roelf Opperman

Plek en Datum:

Pretoria: Week 2: 16-18 Augustus 2010

NARRATIEWE BESTUUR

P001605

(Tweetalige Aanbieding)

Doel van die kursus

Die kursus fokus daarop om persone wat betrokke is by bestuur van enige aard (in die bedryfswêreld, maar ook in gemeentes) toe te rus om op ‘n narratiewe manier te bestuur. 

Kursusleier: Prof Julian Müller en Mnr Jean Cooper

Plek en NUWE Datum:

Pretoria: 16 – 18 Augustus 2010
	APRIL


Ontwikkeling van Kontekstuele Bedieninge:

MISDAAD IN SA EN DIE ROL VAN DIE KERK

P001504

(Tweetalige Aanbieding)
Doel van die Seminaar:

Misdaad is een van die mees afbrekende werklikhede waarmee Suid-Afrika tans te kampe het. Die kerk as draer van hoop het ‘n betekenis-volle rol om speel om misdaad te voorkom of te verminder. In die praktyk word egter gevind dat kerkleiers meestal nie weet waar om te begin en wat om met kriminaliteit te doen nie. Die doel van hierdie seminaar is om aan kerkleiers toerusting hieroor te gee. Dit gaan onder andere oor die analise van die misdaad-situasie, en oor die ontwikkeling van praktiese response op die misdaadsituasie in ons gemeenskappe. 

Kursusleiers: 

Dr Johan Burger (Instituut vir Sekerheidstudies), Mnr Johan Duvenhage, Dr Hannes

van der Walt 

Plek en Datum:

Pretoria: 17 April 2010
RADIO KOMMUNIKASIE
Doel van die kursus:

In Suid-Afrika is ons in die gelukkige posisie dat daar steeds heelwat geleenthede is vir leraars om radio-boodskappe te lewer.   Die huidige vereistes by die SAUK is dat leraars wat radio-boodskappe wil lewer, in staat moet wees om die radio as medium te benut.  Daarbenewens moet hulle weet watter vereistes radio-prediking stel en die eiesoortige kenmerke van die radio as 'n kommunikasiemedium kan aanwend in hul voorbereiding en lewering van die boodskappe.  

Hierdie kursus is daarop gerig om leraars en teologiese studente in staat te stel om met kundigheid die korrekte voorbereiding vir radio-uitsendings te doen en op innoverende en kommunikatiewe manier die radio te benut.  Tydens die kursus word kursusgangers blootgestel aan alternatiewe wyses om die evangelie oor die radio te bring as net prediking.

Kursusleier

Dr Flip Loots

Plek en Datum:

Johannesburg: 19 – 21 April 2010

KREATIEWE VEROUDERING
Doel van die kursus

· Om die nodige kennis en vaardighede aan kursusgangers te voorsien om die ouer persoon as lid van die gemeenskap beter te verstaan.

· Om die bydrae en funksionering wat die multi- dissiplinêre span lewer, toe te lig.

· Om die kerk en die gemeenskap van ouer persone, hulle familie en ander vrywilligers saam te snoer in ‘n span waar besin kan word oor eietydse bedieningsmodelle.

Kursusleier

Dr Elrisa Malan en Dr Karel Prinsloo

Plek en Datum:

Pretoria: 20 – 22 April 2010
 SEQ CHAPTER \h \r 1BYBEL EN SY BOODSKAP
Doel van die werkswinkel en kursus: 

Die kursus, Bybel en sy Boodskap bestaan uit agt modules van 14 lesings elk en is bedoel vir gebruik in gemeentes se Bybelskole. Die kursus bestaan uit 1 module oor die hantering en verstaan van die Bybel, drie Nuwe testament en vier Ou Testament modules. Die invalshoek is die tydsgleuwe waarin Bybelboeke ontstaan het en hoe om Bybelmateriaal vanuit hierdie hoek te lees en die boodskap te verstaan. Die doel van die werkswinkel is om leraars en ander leiers op te lei om die materiaal in gemeentes te kan aanbied.

Kursusleiers Module 1:

Dr Gys Loubser  en Dr Gustav Claassen

Plek en Datum:

Pretoria: 20 – 22 April 2010
Wie leef, leer. Wie leer, leef.
Jy is welkom as student by die Sentrum. Kontak ons gerus.  Web: www.ccm.up.ac.za
Ek hoop om jou in een van ons geleenthede vir voortgesette bedieningsontwiikkeling te sien.
Malan Nel

Direkteur: Sentrum vir Kontekstuele Bediening

Ferdi Clasen: Programkoördineerder: Excelsus

Terug na Inhoud


VBO- KURSUS:  GROEI OOR GRENSE DEUR ‘N LUISTERKULTUUR TE ONTWIKKEL
INLIGTINGSVORM

VBO- KURSUS:  GROEI OOR GRENSE DEUR ‘N LUISTERKULTUUR TE ONTWIKKEL

DATUM: 23- 25 MAART 2010

SESSIES: 
Di 23 Mrt 
11:00 – 13:00 Inleiding

                                  

13:00 
Middagete




   
14:30 – 17:30 Sessie 1





18:00 
Aandete





19:00 – 21:00 Sessie 2



Wo 24 Mrt
07:30 
Ontbyt





09:00 – 13:00 Sessie 3





13:00 
Middagete





14:30 – 17:30 Sessie 4





18:00 
Aandete





19:00 – 21:00 Sessie 5



Do 25 Mrt
07:30 
Ontbyt





09:00 – 13:00 Sessie 6





13:00 
Middagete





14:00 – 15:00 Samevatting

WAT U MOET SAAMBRING ASB: 

· “Vrou by die Put” deelnemers- en begeleiersgids. Bestel dit vroegtydig by Bybel Media.  Eerste oplaag is reeds uitverkoop.  Tweede oplaag behoort beskikbaar te wees vanaf 15 Feb.

WAT BESKIKBAAR IS:

· Eetgerei en ‘n snoepie

WAT DR FREDERICK MARAIS SAAMBRING:  Luisterkultuur – Kursushandleiding vir elke kursusganger.

WAT ONS VAN U VRA:  Om die kursus in sy geheel by te woon ter wille van die sinvolle toepassing daarvan binne die gemeentes.

VBO- PUNTE VIR LERAARS:  Met hierdie kursus kan 20 VBO- punte verdien word asook ’n verdere 10 VBO- punte indien u ’n kort verslaggie (halwe bladsy) skryf oor hoe die materiaal in u gemeente geïmplimenteer is.  Hierdie inligting is voorlopig en sal later bevestig kan word.

NAVRAE:  Vir verdere navrae, skakel my gerus by 082 806 6115 of e- pos ejmbergh@lantic.net
SLUITINGSDATUM:  So gou as moontlik, nie later as 1 Maart 2010.
Terug na Inhoud

Pastorale beradingskursus aangebied deur Prof Wentzel Coetzer

Hoogtepunte uit lesings tydens die Internasionale konferensie van die American Association of Christian Counselors gedurende Sept 09 in Nashville, VSA

Potchefstroom: 17 April 2010
In hierdie kursus word daar opsommenderwys gefokus op belangrike aspekte vir die pastoraat vanuit ‘n aantal lesings wat gelewer is tydens die bovermelde konferensie – dit sluit in die volgende: 

· Dr Karl Benzio (psigiater): Addictions: sin or disease? Holistic model to understand and cure addictions.

· Dr Scott Floyd: Trauma and spirituality: how trauma impacts spiritual functioning and spiritual interventions for trauma survivors.

· Tina Brookes: Trauma response program for helping hurting children.

· Dr Josh Straub: Attachment based theory.

· Dr Paul Meier (Christen psigiater): Correctable genetic factors in your clients that can effect their recovery.

· Dr Linda Schupp (Christen sielkundige): Psycho-educational tools for trauma, PTSD, and grief.

· Combat trauma (verskillende sprekers): Healing the deep wounds of combat trauma/PTSD.

___________________________________________________________________
Plek: Gastehuis aan linkerkant van hoofgebou van ALS-groep –

ongeveer 2 km uit Potch op JHB pad (N12) aan linkerkant

GPS koördinate: Suid: 26.69543 Oos: 27.13456
Koste: R170 (sluit in sleutelnotas en verversings)

Tyd:  08.00 – 13.00

Navrae en bespreking:  0836600409 of 018-2947457 of

wentzelcoetzer@telkomsa.net (tuis)
wentzel.coetzer@nwu.ac.za (universiteit)

Handleiding: te koop (opsioneel): R150 (plus R20 vir posgeld)

Skoliekamp vir Gr 11/12
Die Ring van Sesmylspruit bied weer van 5-11 April 'n Skoliekamp (Gr. 11/12) (by die Badseloop jeugkampterrein) vir die Noordelike Sinode aan.  Die doel van skoliekamp is om die leerder in sy lewensverbande binne sy eiesoortige behoeftes toe te rus met die nodige kennis, vaardighede en motivering sodat hy die naskoolse lewe volgens die eise van die Skrif met verantwoordelikheid kan binnegaan. 

'n Spesiale program het oor die jare ontwikkel om aan te pas by die behoeftes van die skolie wat op die drumpel van die volwasse lewe staan. Die program wat aangebied word is gebalanseerd en wetenskaplik verantwoord - gerig op liggaam, gees en siel!
Temas wat tydens hierdie kamp aangespreek word is:

· My verhouding met myself 

· My verhouding met 'n gebroke wêreld 

· My verhouding met ander mense 

· My verhouding met God 

Tans stuur meeste van die deelnemende gemeentes hulle belydenisklasse na hierdie kamp, veral omdat die Matriekjaar vir leerders baie besig en soms oorvol kan wees.  Die kamp is dus oop vir Graad 11 en 12 leerders en baie van ons vorige kampers getuig van die sukses daarvan deur terug te kom na die kamp as personeel.
Ons wil jou dus vriendelik versoek om die kamp aan die jongmense in jou gemeente bekend te stel.  Verdere inligting kan bekom word deur na www.skoliekamp.weebly.com te gaan kyk of die kampleier Toit du Toit te skakel by 0829572217.  

